
LEDENA BAJKA U SRCU TUZLE

Smješteno u srcu Tuzle klizalište Pannonica neizostavno 
je mjesto zabave koje želite posjetite ove zimske sezone. 

Gradsko klizalište Pannonica Tuzla već tradicionalno 
uz prve hladne temperature postaje mjesto zabave za 
porodicu, društvo, zaljubljene ali i one koji žele napraviti 
svoje prve korake na ledu. 

Pod magičnim svjetlima i uz sjajne ritmove ovo je način 
da još snažnije  uđete u praznično raspoloženje koje, 
unatoč minusima, savršeno ugrije srce. Dosljedni u svojoj 
profesionalnosti tim klizališta će se pobrinuti da imate 

sve što vam je potrebno za ugodan boravak u ovom 
kompleksu.

Sve dodatne informacije pronađite na 
 
	 www.panonika.ba 

	K lizalistePanonikaTuzla.

Ruku pod ruku sa svojim voljenima zaputite se u ovu 
ledenu bajku a mi vam garantujemo najljepši provod ove 
zime.

Ostani Totalno pozitivan: Radio za sve nacije 
i generacije; On je sexy, uzbudljiv, duhovit, 
eksplozivan... ma znamo se 25 godina ! Ali u corona 
vremenima smo bili i ostali : Budi pozitivan,a ostani 
negativan! Ne koristimo strah, neizvjesnost i 
nesigurnost radi većeg dometa, slušanosti ili tiraža!

Učili smo nekad od velikog Baracka Obame kako se 
izborna kampanja temelji na boljem sutra, te naše 
izbore i kod nas ispratili bez gluposti i mržnje ... 
samo provjereno. Negativno pretvaramo u pozitivno 
i sve popravljamo dobrom muzikom. Važno nam 
je širom otvoriti oči, pratiti zbivanja i promjene, te 
izvještavati o trenutačnoj situaciji u cijeloj BiH i regiji 
ali i prenositi samo istinite i provjerene informacije 
bez kompromisa! Našu higijenu pozitive održavamo 
i /što podvlačimo / pričama o uspješnim, a svjetskim 
mladima i sjajnim, a našim uspješnim ženama , V 
Festival savremene žene ali i globalno prepoznatih i 
priznatih a naših :)! ...

Samo vlastitim djelima možemo osigurati 
vjerodostojnost ovoga pristupa pa potpisujemo i 
velike kulturne projekte po Evropi, ali i cijeloj BiH; 
podsjećamo da ove godine smo proširili Big Bang 
challenge za mlade i na Sarajevo, ali i Tuzlanski kanton 
koji polako prerasta u Festival mladih TK sa ciljem da 
TK odvedemo u Evropsku prijestonicu mladih!

Optimizam, inovacije, pitanja mladih, nova 
zapošljavanja, samo su neki od izazova putovanja na 
kojem se zajedno nalazimo!

Danas se strah uvukao u sve pore društva, a svakakvi 
znalci pretvaraju se u doktore psihologe, terapeute 

ili nadriljekare! Bojimo se nestašica proizvoda,  
poskupljenja, otkaza, kredita. Strahujemo od 
oružanih napada ili posljedica atomskih zračenja... 
klimatskih promjena, zemljotresa i kiša. Bojimo se 
gubitka slobode, stranaka, lažnih vijesti, inflacije ... 
Izazovna vremena nema šta? Neizvjesnosti sa svih 
strana... informacije brzo putuju i diktiraju tempo čak 
i medijima.

Kameleonova mantra je bila i ostala: 
Pozitiva i bolja budućnost !

Mi tako u Kameleonu obilježavamo 30 god. rada i 
djelovanja; i široj javnosti svo ovo vrijeme šaljemo 
poruke dostojanstva i pozitive / a sada jednostavno 
pozivamo i Vas da nam kažete kako sve vidite za 30 
godina.. www / ha ha izazov zar ne ?/

Sretan Vam 30 rođendan Kameleona jer bez Vas 
nema ni nas, ali i slušamo se i gledamo makar još za 
30 godina!

Zlatko Berbić
Radio Kameleon
Colosseum Agencija
Osnivač i vlasnik 

Totalno pozitivan da ili ... Ne postoji druga opcija :)

Naše su informacije jasne i argumentirane; otvorene za pitanja slušaocu 
/ čitaocu donose sigurnost i povjerenje. Poruke humora i šarma nose  
ohrabrenja i umirenja, ali mogu doći samo od onoga kome se i vjeruje; Mi 
zajedno Tako i djelujemo, i godinama sva ispitivanja pokazuju stabilnost 
od 25 posto slušanosti / 1.000.000 čitanja na mjesečnom nivou na našim 
sajtovima / Od samih početaka gradimo odnos autentičnih komentara i vaših 
jedinstvenih poruka ! Mi smo vjerodostojni !

Kameleon za  
30 godina

uvodna riječ. 

TURIZAM U TUZLI. TOURISM IN TUZLA.BH ENGEENERING WEEK u Tuzli

Jedinstvenu inženjersku i industrijsku konferenciju koja sinergijski povezuje uspješne priče BiH, nove mogućnosti 
i inovativna rješenja - Međunarodnu Sedmicu inženjerstva u BiH, po peti put smo organizovali u gradovima 
širom Bosne i Hercegovine. 

Predstavili smo svjetske i domaće stručnjake, povezali domaća iskustva i nove biznis modele, probleme i rješenja 
iz prakse, kroz panele i radionice sa akcentom na pozitivne rezultate u brojnim područjima biznisa i proizvodnje. 
Ponosni smo i na činjenicu kako smo ove godine po prvi put tokom BH Engeenering Week-a u Tuzli organizovali i 
prvi BH Hackhaton kroz Think tank. Prvi BH digitalni Think tank u tehničkoj organizaciji BH sedmica inženjerstva 
i Univerziteta u Tuzli u potpunosti je posvećen obrazovanju za 21. vijek i kroz ovaj događaj ponudio je smjernice 
razvoja kampusa UNTZ-a na način kako to vide mladi ljudi iz cijele BiH.

Zadatak za 22 prijavljene ekipe bio je osmisliti inovativne sadržaje kampusa od edukativnih primjena novih 
tehnologija, povezivanja akademske zajednice, energetske efikasnosti, zdravlja okoliša, smještaja za studente do 
osnaživanja mladih kroz umjetnost inovacije.

Pokrovitelji ovog događaja su Federalno Ministarstvo kulture i sporta, Ministarstvo privrede TK, Elektroprivreda 
BiH, Grad Tuzla, Turistička zajednica Grada Tuzle, Tehno petrol,  Menprom, Cementara Lukavac. 

Hackathon #FUTUREISOURS okupio 
22 ekipe mladih vizionara iz čitave BiH

Grad Tuzla već nekoliko godina unazad 
predstavlja blistav prikaz prazničnih radosti.

Od živopisnih sajamskih kućica sa mirisnim 
delicijama, mogućnosti da ugrabite ručno rađene 
proizvode kao poklon za vama drage ljude pa sve do 
slasne tradicionalne i internacionalne ugostiteljske 
ponude, blještavo uređenog grada i fenomenalnog 
noćnog provoda. 

Iako je Tuzla uvijek turistički primamljiva destinacija 
ona tokom decembra sija malo snažnije (doslovno 
i figurativno) i završava uvijek sa vatrometom 
zahvaljujući veličanstvenoj novogodišnjoj proslavi na 
Trgu slobode. Ove godine, kao i prethodnih, Tuzla je 
prepuna atrakcija koje morate vidjeti tokom praznika 
a ovo je kratka selekcija lokacija i događaja koje 
vrijedi posjetiti:

• Kupite HOME MADE proizvode 
   od lokalnih poduzetnika

Na Trgu slobode svake „Zima u Tuzli“ lokalni 

poduzetnici i obrtnici promovišu svoje proizvode od 
slatkiša, meda i sireva do pletiva i sličnih rukotvorina. 
Naš prijedlog je da ovih praznika, kupovinom na 
nekoj od ovih kućica, pronađete unikatne poklone za 
vaše najdraže. 

• Stegnite  svoje klizaljke i otkližite u noć sa 
   vama najdražom osobom

Želite li sa jednog mjesta vidjeti Tuzlu i njene 
turističke atrakcije a pritom se i dobro zabaviti? 
Odaberite klizalište na kompleksu Pannonica. Svakog 
dana od 10 do 22 h imate priliku uživati u ovoj zabavi 
za sve članove porodice a tu su i tematske zabave i 
animacije  te škola klizanja. Nakon klizališta trk na Trg 
slobode po toplu čokoladu da se prstići ugriju! 

• Plesne čizmice su MUST HAVE ove sezone 
   jer znamo gdje da vaše „uši čuju muzikuu na 
   strujuu“...

Tokom čitavog decembra na Trgu slobode spreman 
je muzičko zabavni program za sve generacije. Preko 

PREDSTAVLJAMO. Tuzla

Praznična magija ”Zima u Tuzli”
 foto Vedran Živković

6 www.radiokameleon.ba



TURISTIČKA ZAJEDNICA GRADA TUZLE

dana vladaju mališani a uvečer koncerti da ugriju vaše 
glasove, tijelo ali i dušu. Okupite društvo, zauzmite svoju 
poziciju a kada krene vaša omiljena pjesma nazdravite 
kuhanim vinom. 

Napomena: Kuhano vino se plaća ali uspomene koje 
stvorite tokom „Zima u Tuzli“ nemaju cijenu!

Gdje pronaći više informacija?

Da biste se najlakše informisali o svemu što možete vidjeti 
i okusiti u Tuzli, posjetite Turistički info centar u sklopu 
Turističke zajednice grada Tuzle (www.tztz.ba) na Sonom 
Trgu ili putem našeg Facebook i Instagram profila.

tzgradatuzla tzgradatuzla

 foto Vedran Živković

 foto Vedran Živković

Gradačac je poznat po bogatom kulturno-
historijskom naslijeđu tako da turizam je jedna 
od bitnih komponenti razvoja Gradačca čime 
se nametnuo kao iznimno atraktivna turistička 
destinacija na Tuzlanskom kantonu ali i široj regiji. 

Manifestacija „Zimski GRADačac“ ove godine 
počinje 17. decembra 2022. godine i trajat će 
do 01. februara 2023. godine. Nosilac aktivnosti 
je Turistička zajednica grada Gradačac uz 
pokroviteljstvo Grada Gradačac i gradonačelnika 
Edisa Dervišagića. Partneri na ovom projektu su 
Centar za kulturu „Ahmed Muradbegović“, JP 
„Parkinzi“ i Moto klub „Zmaj 1974“ Gradačac. 

Programom  manifestacije  predviđeno je postavljanje 
klizališta sa sadržajem prilagođenim svim uzrastima. 
Građanima i gostima Gradačca pripremljen je bogat 
program, a za najmlađe učenike osnovnih škola sa 
područja grada biti će organizovana besplatna škola 
klizanja. Postavljene su i drvene kućice za prodaju 
prigodnih proizvoda i organizovan „Zimski bazar“.

U sklopu ove manifestacije planiran je niz kulturnih 
i zabavnih manifestacija (koncerti, igrokazi za 
najmlađe i podjela Novogodišnjih paketića ) 
kao i doček Nove godine 2023. uz vatromet. 
Cilj manifestacije je kreiranja i obogaćivanja 
turističke ponude u zimskom periodu u Gradačcu. 

PREDSTAVLJAMO. Gradačac

Zimski GRADačac

Osim ove manifestacije gosti koji posjete Gradačac imaju priliku da u kompleksu „Starog grada“, osim kule Husein 
kapetan Gradaščevića, posjete i druge kulturno historijske objekate kao što su Sahat kula, Zavičajna zbirka, 
tuneli ispod kompleksa grada, rodna kuća Husein kapetan Gradaščevića i džamija Husejnija. Tu je i poznati 
restoran „ Čardak „ s vidikovcem. 
 
Osim kulturno historijskih spomenika okolina Gradačca obiluje prirodnim ljepotama, a vještačka jezera ( Vidara i 
Hazna ) zajedno sa lovištima bogatim raznim vrstama niske i visoke divljači pružaju izvanredne uslove za razvoj 
turizma, lova i ribolova. Jezero Hazna se nalazi u neposrednoj blizini centra grada. Oko jezera su uređena šetališta, 
tako da je ovo područje idealno za šetanje i rekreaciju.

Šetnja duž obale jezera dovesti će vas do novootvorenog restorana kraj jezera, koji nudi ugodan ambijent za 
uživanje uz kafu, porodični ručak, ali i događaje kao što su rođendani, vjenčanja, te druženja sa vašim najdražima.

PREDSTAVLJAMO. Gradačac

Vis i Sijedi krš:
Vis kod Gračanice je najviši vrh planine Trebave sa 
692 m nadmorske visine, nalazi se na udaljenosti oko 
6 km sjeverno od Gračanice, neposredno iznad sela 
Babići. Nekoliko stotina metara istočno, kao dio istog 
masiva, je uzvišenje Sijedi krš sa 664 m nadmorske 
visine. Na visu su osamdesetih godina prošlog vijeka 
izgrađeni podzemni bunkeri za potrebe tadašnje JNA, 
danas ti bunkeri predstavljaju turistički potencijal 
koji bi trebalo staviti u funkciju. Danas je Vis dobro 

uređeno izletište, na kojem se u većem dijelu godine 
održavaju razne kulturne, sportske i druge prigodne 
manifestacije.

Monj:
Monj je visoko  brdo koje se nalazi na području Grada 
Gračanica, u naselju Doborovci. Visok je 530 m/
nm. Obrastao je borovo-bukovom šumom. Građen 
je od krečnjačkih stijena. Tlo je plitko a vrsta tla je 
planinska crnica. U Arheološkom leksikonu Bosne i 

PREDSTAVLJAMO. Gračanica

Gračanica okružena izletištima

Gračanica ima bogatu kulturno-historijsku prošlost. 
Na njenom širem području tragove svog prisustva i 
kulture su ostavili neolitski čovjek, Iliri, Kelti, Rimljani, 
Slaveni, Osmanlije i Austrijanci. 

Naselje Gračanica je nastalo u srednjem  vijeku, u 
blizini rudnika željeza. Oko 1520. godine dolazi pod 
osmansku upravu. Status kasabe (gradskog naselja) 
dobiva 1548. godine. Središtem prostranog kadiluka 
postaje 1572. godine. Oko 1600. godine postaje 
značajno bosansko središte trgovine i zanatstva i ima 
čaršiju i najmanje osam mahala, i isto toliko džamija 
i mesdžida.  Najveći procvat Gračanica je doživjela 
krajem 17. vijeka kada se u nju, nakon pada Budima 
1686. godine doselio Ahmed-paša Budimlija koji je 

obnašao značajne funkcije i za čije ime se vezuje 
izgradnja nekoliko značajnih objekata po kojima je 
čaršija i danas prepoznatljiva. Na početku 20. vijeka 
u Gračanici je bilo 11 džamija, pravoslavna i katolička 
crkva i jevrejski templ (sinagoga) što svjedoči o 
multietničnosti i multikonfesionalnosti ovog grada.

U sadašnje vrijeme Gračanica je poznata po svom 
poslovnom duhu i u cijeloj Bosni i Hercegovini 
poznata kao „od posla čaršija“. Ima evidentiranih 
70 spomenika kulturno-historijskog i 12 spomenika 
prirodnog naslijeđa, a raspolaže i mnogobrojnim 
prirodnim bogastvom od čega dominiraju izletišta 
oko Gračanice. 

Monj

Vis Vis

Gračanica okružena izletištima

Hercegovine, knjiga II, stoji da je Monj, Doborovci, 
Gračanica, prethistorijska gradina. “Prilikom radova 
na pošumljavanju brda, 1957, otkrivena je ostava 
od 39 bronzanih predmeta. Predmeti su: narukvice, 
ogrlica, srpovi, koplja, keltovi.” Nalazi su datirani u 
mlađu fazu kasnog bronzanog doba. 

Bronzani predmeti su kasnije pohranjeni u 
Zavičajnom muzeju u Tuzli koji će nekoliko godina 
kasnije dobiti naziv Muzej Istočne Bosne.

Ratiš:
Nalazi se na mjestu prijelaza sjeverne u sjeveroistočnu 
Bosnu. Oblika je planinsko-brdskog grebena. Srednji 
dio je najviši. Na najvišem vrhu prema tradiciji je od 
davnih vremena nalazi se jedno od najznačajnijih 
dovišta u sjevernoj i sjeveroistočnoj Bosni. 

Vjernici su se na vrhu Ratišu okupljali u vrijeme suša 
i molili se za kišu. Trag je starije vjere, a informacijska 
ploča na Dovištu navodi 700 godina tradicije 
održavanja molitve. To je primjer sinkretizma dva 
vrlo česta kulta i običaja, a to su kult vrhova i molitve 
za kišu koji datiraju iz predslavenskih vremena, preko 
slavenskih paganskih običaja, kršćanskih elemenata, 
bogumilskih vjerovanja, sve do običaja i vjerovanja u 
islamu. Islamizacijom ovo su postale tzv. kišne dove. 
Odatle i drugo ime za vrh Dovište. Osobitost je što 
ga tradicijski posjećuju muškarci. Druga osobitost je 
što se nasuprot drugim dovištima gdje se dove čine 
utorkom, dove na Ratišu se obavljaju ponedjeljkom.

Termalna oaza Gračanica:
Najveći broj posjetilaca dolazi u Gračanicu kako 
bi uživao u blagodatima termo mineralnih voda. 
Svake godine preko 60 000 ulaznica se proda na 
kompleksu “Terme” Gračanica. Termomineralne vode 
Terme Gračanica, pripadaju grupi ljekovitih voda sa 
bogatim i sadržajnim sastavom u jonskom i gasnom 
pogledu te pogodnom mineralizacijom. Na termama 
su zastupljeni različiti sadržaji za djecu i odrasle, 
poput dječijeg igrališta, terena za odbojku, restorana 
i sobe za masažu.

Srednjovjekovni grad Soko:
Grad se nalazi u naselju Soko oko 5 km sjeveroistočno 
od Gračanice. Nalazi se na padinama koje se spuštaju 
izvorišnom djelu rijeke Sokoluše, u sredini prirodne 
zavale koju okružuju južni obronci planine Trebave. 
U doba srednjovjekovne bosanske države, kraljevski 
grad Soko imao je veoma važnu ulogu u odnosima 
između bosanske kraljevske dinastije Kotromanića 
i dinastije mađarskih kraljeva i krupnih feudala 
sjeverno od Save. To dokazuje i jedna latinska 
isprava u obliku darovnice ili vjenčanog ugovora, 
kojeg su 2. juna 1429. godine potpisali knez Radivoj 
Kotromanić (Ostojić), sin bosanskog kralja Stjepana 
Ostoje i brat budućeg kralja srednjovjekovne 
Bosne Stjepana Tomaša s jedne i Nikola Velički, 
ugarski velikodostojnik iz Slavonije s druge strane. 
Taj srednjovjekovni pravni akt, do sada je najstariji 
pisani trag iz prošlosti gračaničkog kraja, po kojem je 
i utemeljen Dan grada Gračanica 2. juni. 

Gračanica

Monj

Vis Termalna oaza Gračanica

Srednjovjekovni grad SokoRatiš

HOTELI. MOTELI. Tuzla

DALTON GROUP
Dalton group obuhvata usluge 
Rent a car agencije na Brčanskoj malti 
i Međunarodnom aerodromu Tuzla, 
apartmanski smještaj sa tri zvjezdice na jezeru Modrac 
i usluge Gradskog taksija 15-25.

a. Titova 201, Tuzla,  
    Brčanska Malta,  
    Aerodrom Tuzla
e. info@dalton.ba
t. +387 62 616 616
w. www.dalton.ba

DALTON GROUP TUZLA 

Nakon uspješnog ljeta i jeseni u Lukavcu, za građane 
Lukavca, ali i posjetitelje, slijede i brojni zimski 
sadržaji, koji sigurno neće biti ništa manje zanimljivi 
od ljetnih i jesenskih jer su, kao po običaju, pažljivo 
birani kako bi zadovoljili ukuse različitih ciljnih 
skupina građana.

Za kulturne sadržaje, kao i uvijek, zadužen je Centar 
za kulturu Lukavac, koji je za zimske sadržaje ponudio 
brojne kulturne događaje: izložbu skulptura “Sloboda”, 
Edisa Gazetića, brojne predstave za djecu i odrasle, 
jako zanimljivu noć klasične muzike, promociju 
knjige “Žalit ćeš, sine”, Huse Avdića, koncert “HELEM 
NEJSE”, a za najmlađe  Dan dječije radosti  u kojem će 
program za građane i goste prirediti polaznici Centra 
za kreativno odrastanje Lukavac, nakon čega će biti 
upriličen i novogodišnji spektakl za djecu sa Avantura 
animatorima.

Tokom decembra grad je okićen  brojnim ukrasima zbog 
čije raskošne ljepote je Lukavac proglašen jednim od 
najljepše okićenih gradova u Tuzlanskom kantonu.

I ove zime Lukavac će imati i svoj Zimski grad sa 
klizalištem, drvenim kućicama i ostalim propratnim 
sadržajima poput  jela, pića, slatkiša, ali i muzike i raznih 
vidova  zabave za sve generacije.

Biciklizam u Lukavcu ne miruje ni zimi. Stoga će ove 
zime ponovo biti održana  veoma zanimljiva  zimska 
novogodišnju biciklijada. Ove godine Turistička 
zajednica grada Lukavac je podržala razvoj novih 
sportova u gradu, od kojih je poseban fokus stavljen na 
biciklizam i proširenje izgradnje biciklističkih staza, ali i 
na rast i razvijanje svih vrsta sportova na vodi.

Kada je turistička ponuda u pitanju, može se reći da je i 
na tom području  puno toga odrađeno, a što je za svaku 
pohvalu. Mapirani su turistički potencijali, izrađena 
je web platforma Turističke zajednice grada Lukavac, 
napravljene su brojne publikacije koje promoviraju Grad 
Lukavac, grad Lukavac se uvezao sa brojnim drugim 
turističkim destinacijama, a od strateških dokumenata 
važno je napomenuti da Turistička zajednica grada 
Lukavac aktivno radi na implementaciji Strategije 

PREDSTAVLJAMO. Grad Lukavac

razvoja turizma grada Lukavac, koja je usvojena 
prošle godine. Božić će i ove zime biti svečano 
obilježen centralnim Božićnim koncertom, ali 
i adventima koji će se održavati po rasporedu 
utvrđenom od strane HKD Napredak koji je i 
organizator svih Božićnih događaja. 

Za kraj price o Lukavačkoj zimi, treba napomenuti 
da je ovih dana iz štampe izašla i veoma 
zanimljiva publikacija naziva ,,Arheologija u 
Lukavcu”, koja predstavlja opis prahistorijskog 
depoa Lukavac Bokavići, a koji je ove godine 
predstavljen i izložen u Zavičajnoj sobi Centra 
za kulturu Lukavac. Izdavač publikacije je 
Centar za kulturu Lukavac, a izložbu je tekstom 
i djelom predstavila Majda Šutić, arheolog, uz 
pomoć urednika Branislava Lukića Luke i ostalih 
saradnika.

Lukavac je sigurno mjesto koje vrijedi 
posjetiti, mjesto gdje  se mogu i  ove zime 
provesti ugodni dani i večeri, posebno 
ukoliko posjetioci dođu u vrijeme najavljenih 
kulturnih ili sportskih  događaja. 

Tekst: Jasmina Ćatić

Dragi putnici, dobro došli na Međunarodni aerodrom Tuzla.

JP Međunarodni aerodrom Tuzla d.o.o.

Tuzlanski aerodrom odolijevao je svim izazovima vremena 
u kojem živimo i istakao se po lojalnosti klijentima, 
poslovnim partnerima i saradnicima. 

Ukoliko ste koristili ili planirate koristiti naše usluge po 
prvi put sigurni smo da vas očekuje sjajno iskustvo i 
efikasna usluga. 

Kontinurano i predano radimo na tome da poslovanje 
aerodroma približimo iskustvu svjetskih zračnih luka 
uvažavajući međunarodne standarde ali osluškujući i 
potrebe naših korisnika. Ove godine uspostavljene su 
i nove linije prema Beču, Stockholmu i Memmingenu 
zahvaljujući saradnji sa avio kompanijom RYANAIR. 

Obzirom da TK ima jedinstvenu turističku ponudu, 
ponosni smo na naš rad koji svakodnevno omogućava 
turistički razvoj ove regije. Za svoje pouzdano, ugodno 
i povoljno putovanje neka Međunarodni aerodrom Tuzla 
bude vaš siguran partner.

Sve dodatne informacije pronađite na: 

www.tuzla-airport.ba

INFO PULT  
035 302 400

PRODAJA KARATA 
035 277 677



UMJETNIK. ARTIST. Ismet Mujezinović.

Savremeni trendovi pokazuju sve izraženiju potrebu za 
učenjem i upoznavanjem lokalnih i autohtonih vrijednosti 
i sve izraženiju ekološku svijest. Posljedica ovog trenda je 
potražnja za manje poznatom destinacijama i boravkom 
u ruralnim prostorima. 

Upravo Kladanj raspolaže sa vrijednostima koje traži 
savremeno tržište. Najznačajniju prirodnu vrijednost 
predstavlja Zaštićeni pejzaž “Konjuh”, koji predstavlja 
područje veoma raznolikog pejzaža i prirodnih ljepota, 
sa dodatnom prednošću koju predstavljaju  kulturno-
historijski spomenici. Šta vam se nudi prilikom posjete 
Zaštićenog pejzaža „Konjuh“?

• alpinizam/penjanje - penjačko alpinistički poligon 
(stijena Hotanskog krša) na kojem je i prva Via Ferrata 
u TK “Paolo Dieci”. Dužina 200 m, te sportsko penjački 
smjerovi urađeni na dvije stijene i podeljeni na 4 penjačka 
sektora.
• zdravstveno-rekreacijski - planinska klima i guste 
četinarske šume, razlog su što je Kladanj proglašen 
vazdušnom banjom. Na ovom području još u periodu 
Austro-Ugarske vladavine izgrađena je tzv.  “Bolnica 
za grudobolne” a tu je i izvor mineralne vode, koju je u 
XVII vijeku znameniti putopisac Evlija Čelebija nazvao 
“Izvorom mladosti” ili “Muška voda”.
• seoski turizam - sve veća potreba gradskog stanovništva 

za upoznavanjem autohtonog i iskonskog, što bi im 
omogućilo bjekstvo od ubrzanog tempa svakodnevnice, 
urbanog načina života.
• Zimski/planinski turizam - specifična konfiguracija 
terena, pogodni klimatski uslovi, dužina zadržavanja 
snježnog pokrivača kao i jedini ski lift “Karaula” na TK. 
Planinarski turizam sadrži idva planinarska doma: Javorje 
od PD “Konjuh” Tuzla i dom Obli vrh od PD “Miljkovac” 
Kladanj, kao i desetine kilometara uređenih planinarskih 
staza. Također, tu su uređene i markirane biciklističke 
staze, lovišta i još mnogo sadržaja specifičnog za 
paninski turizam. Ski lift i skijalište „Karaula“ u Kladnju 
imaju tradiciju koja je duga blizu 40 godina. Kapacitet 
ski lifta je 1.200 skijaša/sat, optimalne visinske razlike 
između polazne i okretne stanice (oko 250 m ). Površina 
staza za skijanje ovog skijališta, koje je  jedino na 
prostoru Tuzlanskog kantona, je 60.000 m2 Međutim, 
ski lift je pristupačnan za turiste i van zimske sezone. Taj 
prostor obiluje prelijepim predjelima sa visokom šumom 
bogatom florom i faunom i stazom za šetanje u dužini 
2500 metara sa uređenim odmorištima, koja se proteže 
putem od polazne do okretne stanice ski lifta. Kada 
birate lokaciju za svoj istinski odmor birajte kvalitetne, 
autentične i domaćinske destinacije koje će za vas i vama 
drage ljude stvoriti uspomene za čitav život.
 
Odaberite općinu Kladanj. Čekamo vas!

Želite li drugačije a potpuno lokalno iskustvo ove zime?

PREDSTAVLJAMO. Kladanj



Svjesni da su mladi ljudi naša budućnost i želeći 
unijeti dozu optimizma i nade u preovladavajuću 
percepciju BH stvarnosti pokrenuli smo Festival 
mladih TK. Od samog početka težili smo doprinijeti 
definisanju pozitivnih političkih, društvenih programa 
i vrijednosti te ohrabriti Evropu na otvoreniji odnos 
prema Bosni i Hercegovini i regiji kroz stvaranje 
zajednice lidera i liderica među mladima i promocijom 
najpozitivnijih primjera iz lokalnih zajednica.

Cilj Festivala bio je i ostaje kreiranje mreže između svih 
sudionika koji učestvuju u kreiranju uslova i prilika za 
mlade, omladinskih organizacija, institucija itd., ali i 
da popularizira pitanja mladih, omladinske politike, 
ulaganja i budžeta za mlade, te načina organizovanja 
mladih ljudi u TK. Festival mladih je realizovao 
preko 50 događaja u partnerstvu sa najbitnijim i 
najistaknutijim partnerskim organizacijama u TK.

Naš generalni cilj prema kojem udruženo idemo jeste 
da kroz kontinuiranu petogodišnju akciju učinimo 
2026.  godinu-godinom mladih u Tuzlanskom kantonu 
i na taj način pokrenemo niz infrastrukturalnih, 
edukativnih, sportskih i drugih programa i projekata 
posvećenih mladima i na taj način zacrtamo novi put 
u perspektivniju budućnost njihovog života u TK 
i cijeloj BiH. Sve ovo je moguće apliciranjem TK za 
Evropsku prijestolnicu mladih 2026. Ponosni smo 
što možemo reći kako su iza nas ključni koraci koji su 
sprovedeni na putu ka Evropskoj prijestolnici mladih. 

U novembru 2022. godine održali smo Summit 
mladih TK na kojem smo predstavili ciljeve, prijedloge 
i  akcioni plan djelovanja. Ovaj summit i put prema 
Evropskoj prijestolnici mladih podržala je svojim 
prisustvom i ambasadorica Švedske u BiH, Johanna 
Stromquist te, Federalno ministarstvo kulture i 
sporta te, Ministarstvo za sport, kulturu i mlade TK. 

Nakon Summita mladih potpisan je Memorandum 
o partnerskom razumijevanju i strateškoj saradnji 
između Ministarstva za sport, kulturu i mlade TK, 
Univerziteta u Tuzli, Radio Kameleona-Otvorena 
mreža ljudskih prava i demokratije, Vijeća mladih TK i 
Otvorenog resursnog centra. Potpisani memorandum 
prepoznaje strateški interes strana za uspostavljanje 
mreže i zajedničkom djelovanju na ispunjenju svih 
tačaka iz Strategije za mlade Tuzlanskog kantona 
2020-2024, proširenje i kreiranje zajedničkog plana 
u narednih 5 godina te u svrhu  apliciranja Tuzlanskog 
kantona na konkurs za Evropsku prijestolnicu mladih.

Pozivamo vas da nam se pridružite dok zajednički 
potičemo inovativnost i kreativnost, slavimo 
različitosti, povećavamo ulogu mladih u ovom 
društvu i slavimo Evropske vrijednosti. Pratite nas 
na našim društvenim mrežama i putem stranice  
                                                 www.festivalmladih.ba

FESTIVAL MLADIH 2022.

FESTIVAL MLADIH: SNAŽNI VAL 
PROMJENA KOJE DONOSE MLADI U TK

Ministarstvo za kulturu, 
sport i mlade Tuzlanskog kantona

ŽENE SU ODLUČILE.

Sada već tradicionalno, sa prvim znacima toplog vremena Tuzla postaje obojena bojama uspjeha, motivacije i 
inspiracije te, postaje grad žena. Festival savremene žene povezuje i podržava sve uspješne priče BiH, regije, 
ali i cijelog svijeta, motivirajući posebno mlade žene. 

Ko ili šta je savremena žena danas? 

Ambiciozna, kreativna, hrabra, pokretač pozitivnih promjena... ona preuzima odgovornost i umrežava se. 
Festival smo kreirali kao platformu otvorenog dijaloga čiji alati su odlučni i inspirativni govori najuspješnijih 
dama iz cijelog svijeta. Kroz teme života, od politike i ekonomije preko kulture, medija, biznisa do blogerki, 
slavimo uspjeh i motivišemo nove generacije, koristeći online i offline komunikacije.

Festival je od samog početka kreiran kao dostupan svima. Kroz besplatne registracije za učešće, live stream 
putem društvenih mreža i naše druge medijske sadržaje omogućili smo da FSŽ uđe u svaki dom i time dostigli 
reach na društvenim mrežama koji se broji u stotinama hiljada korisnica i korisnika. 

Dobro nam došli na 6. Festival savremene žene od 8. do 11. juna u Tuzli kada vas očekujemo sa internacionalnim 
govornicama, širokim spektrom najrazličitijih tema ali i pregršt zabave, koncerata, predstava i najvažnije od 
svega NETWORKINGA. 

Čekamo vas!
#HrabroŽenski

Festival savremene žene je međunarodno mjesto 
inspiracije, motivacije i uspjeha – već 5 godina!

23www.radiokameleon.ba



Širom svijeta zima je sezona izdašne, ukusne hrane i pića bogatih 
okusa. Zato je to najbolje doba godine za sve one koji znaju uživati u 
gurmanskim specijalitetima.  Ove zime pripremite svoja nepca za široki 
izbor tradicionalnih bosanskih ali i internacionalnih jela na jedinstvenoj 
lokaciji u srcu Tuzle.  Nakon hladnog zimskog dana nema ništa tako 
dobro kao nahraniti svoje tijelo vrhunskim specijalitetima restorana 
Zlatnik koje ćete poželjeti da dodatno oplemenite odabranom čašom ili 
bocom vina iz njihove bogate vinske karte. Ovo je mjesto koje će vam 
svako preporučiti, domaćinski i od srca, za ugodno vrijeme sa dragim 
ljudima, sastanak sa poslovnim partnerima, vjenčanje ili maturu. 
Zato, ove zime neka vaše sigurno mjesto užitka bude restoran Zlatnik

a. Šetalište Slana banja bb, Tuzla
t.  035 273 456
w. restoranzlatnik.com
fb. restoranzlatniktz
ig. zlatnik_restoran

Restoran Zlatnik 
Tradicija kvaliteta za sve 

gurmane

RESTORANI. KAFIĆI. PARTY.

HOTEL PARK 
SREBRENIK

Zadovoljstvo svakog 
gosta je temelj naše 
poslovne filozofije

Hotel Park se nalazi u kraljevskom gradu Srebrenik. Daleko prepoznatljiv hotel sa 4 zvjezdice već godinama 
predstavlja sinonim za ugodan i ispunjen boravak. Jedinstvena lokacija, ambijent i usluga na koju smo najponosniji 
učinit će vaš boravak kvalitetnim i ispunjenim. Ove riječi potvrđuju gosti koji nam se iz godine u godinu vraćaju 
te nas biraju za sve svoje važne događaje. 

Gostima su na raspolaganju sobe luksuznog uređenja. U sklopu svoje ponude, hotel Park Srebrenik ima novo 
opremljen restoran, čiji će dizajn gostima pružiti mir i ugodnu atmosferu. 

Ovaj hotel svojim gostima pruža mogućnost boravka u jednoj od pet vrsta soba: economic, suit red soba, delux 
soba, suit i superior business soba. Bez obzira koju sobu odaberete iz našeg hotela ćete otići sa osmijehom na 
licu i sigurni smo, vratiti se brzo. Posjetite hotel Park Srebrenik i učinite svoj boravak prijatnim i relaksirajućim.

a. Srebrenik Grad bb, magistralni put Tuzla - Orašje, Srebrenik
t.  035 645 820 
IG. boutique_hotel_park
FB. park.srebrenik
w. hotelparksrebrenik.ba

Tradicija i kvalitet već šestu deceniju!
a. Patriotske lige 24, Tuzla
Narudžbe na tel. 
035 250 800 035 250 801
w. www.limenka.ba

Gradska ćevabdžinica
“LIMENKA”

Herceg d.o.o. Srebrenik predstavlja 
potvrdu uspješnog poslovanja čija je 
tradicija duga 36 godine. Firma koja je 
osnovana 1983. godine kao zanatska 
radionica braće Herceg, danas je izrasla u 
najvećeg proizvođača PVC i Alu stolarije u 
Bosni i Hercegovini. Iza nas je veliko radno 
iskustvo, a vrhunski kvalitet proizvoda 
prepoznali su domaći i inostrani kupci 
podjednako. 

Cilj svih osoba, kako u privatnom tako 
i u poslovnom životu, je da budu među 
najboljima. Herceg prozori i vrata 
ispunjavaju najsavremenije zahtjeve 
u pogledu kvaliteta, funkcionalnosti, 
dizajna, termičke i zvučne izolacije. Mi 
nudimo proizvode i usluge po svjetskim 
standardima, a to će potvrditi mnogobrojni 
kupci u BiH, ali i šire (Hrvatska, Slovenija, 
Belgija, Holandija, Francuska, Njemačka, 
Norveška, Švicarska, Austrija, Italija, 
Australija itd).

Pored visokokvalifikovane i motivirane 
radne snage, jedan od pokazatelja kvaliteta 
naših proizvoda je i činjenica da koristimo 
samo najkvalitetnije repromaterijale. PVC 
stolarija se proizvodi od najpoznatijih 
njemačkih profila po sistemima TROCAL 
i KÖMMERLING, a aluminijski proizvodi 
se izrađuju od profila po sistemima FEAL, 
SCHÜCO, ALIPLAST. U naše proizvode 
ugrađujemo stakla svjetskog proizvođača 
GUARDIAN, od kojih u našim pogonima 
izrađujemo dvostruko ili trostruko 
termoizolaciono staklo punjeno argonom, 
a pri čemu u kombinaciji Float i LOW-E 
stakla zadovoljavamo najstrožije norme u 
ovoj oblasti. 

Dopustite nam da Vas pozovemo na 
otvorenu poslovnu saradnju, u kojoj ćete 
sudjelovati aktivno od kreiranja ideje do 
njene realizacije. U tom smislu dovoljno je 
da nas posjetite u našem salonu i fabrici 
u Srebreniku ili u poslovnicama u Tuzli 
i Brčkom, ili da nas kontaktirate putem 
telefona ili e-maila. Naše stručne osobe 
stoje Vam na raspolaganju u svakom 
trenutku i rado će odgovoriti na svako 
Vaše pitanje.

STRUČNE I 
POUZDANE

savjetnike za odabir 
proizvoda

SIGURAN I 
EFIKASAN SERVIS

u garantnom 
i vangarantnom roku

VRHUNSKI KVALITET 
proizvoda uz relativno 

povoljne cijene

širok asortiman
proizvoda i 

najsavremenije 
tehnologije

relativno 
kratke

rokove isporuke

poštivanje 
krilatice 

ZA MIRAN SAN, TOPLU 
ZIMU I UGODNO LJETO!

Glavni cilj društva Herceg je zadovoljstvo naših 
kupaca,  a to postižemo tako što stalno osiguravamo:



Lanac ugostiteljskih objekata MOZAIK na najbolji način spaja tradiciju ovih prostora 
sa potrebama svojih korisnika. „Samo jedi, nemoj kuhat“ deviza je koje se držimo 
od samog otvaranja našeg prvog objekta 2015 godine. U međuvremenu od jednog 
objekta „narasli“ smo do četiri objekta (sa tendencijom daljeg širenja) koji su fizički 
locirani u strogom centru Tuzle.

Mozaik 1 ( Centar, pješačka zona ), Mozaik 2 ( kod Čaršijske česme ), Mozaik 3 ( u 
Mercator TC ) i Mozak 4 u centru grada ulica Trgovačka 2-4. Kako adekvatno hranom, 
odgovoriti na ubrzani tempo života bila je ideja vodilja prilikom predstavljanja ponude 
našim konzumentima. Unikatne delikatesne pizze spremane po vlastitoj recepturi 
brzo su pronašle put do srca naših sugrađana, ali i svih onih koji posjećuju Tuzlu.  
 
Pored pizza, sendviča, burgera ... u ponudi Mozaika 4 (koji je objekat restoranskog 
tipa) imamo i ponudu „jela na kašiku“ te 16 različitih vrsta piletine za svačiji ukus. 
Posebno što izdvajamo je posebna ponuda slastica te naše fenomenalne MOZAIK 
torte, jednostavno morate kušati. Mozaik 4 ima i posebno (fizički) razdvojene sale za 
pušače i ne pušače, tako da svi mogu uživati u ponudi koju im nudimo.

Ako vam se ne izlazi iz kuće ili nemate vremena da napustite radno mjesto, naša 
kućna dostava svaki dan od 8 pa do 22h vam stoji na raspolaganju, a dostavljamo 
naš cjelokupan meni. Radujemo se vašem dolasku

Vaš MOZAIK team



Nacionalni park Una iz nove perspektive

Nacionalni park Una spoj je vrijednih prirodnih 
osobitosti, raznolikog i očuvanog prirodnog 
krajobraza iznimne ljepote, bogate kulturno-
historijske baštine i gostoprimljivog lokalnog 
stanovništva.

Jedna od najvećih atrakcija, kao i jedna od najvećih 
prirodnih ljepota BiH, svakako je vodopad Štrbački 
buk koji se nalazi na nadmorskoj visini od 294 metra. 
Uzvodno od Štrbačkog buka nalaze se Martinbrodski 
slapovi koji predstavljaju najveći kompleks slapova 
na rijeci Uni. Martinbrodski slapovi, tačnije Milančev 
buk, upisani su na Tentativnu listu UNESCO-a za 
Bosnu i Hercegovinu u cilju dodatnog brendiranja, 
ali i veće zaštite ovog pravog bisera prirodne ljepote. 

NP Una se također može pohvaliti ogromnom 
raznolikošću divljih životinja. Zapravo, to je jedno od 
područja s najvećom bioraznovrsnošću u ovom dijelu 
Europe. Brojne životinjske vrste nazivaju Park svojim 
domom, više od 100 vrsta ptica i oko 30 vrsta riba, 
gmizavaca te raznih sisavaca, poput vidri, šišmiša i 
jelena. Ovo je jedno od rijetkih preostalih mjesta u 
Europi gdje još uvijek lutaju tri najveća predatora 
ovog kontinenta: vuk, ris i medvjed.

U prostranstvima hrastovih i bukovih šuma, protkanih 
borovima i smrekama, živi kralj šume – smeđi 
medvjed, ursus arctos, najmoćnija europska zvijer, 
koja nema prirodnog neprijatelja, osim čovjeka. 

Prilika za susret s divljim svijetom je jedan od 
najuzbudljivijih trenutaka koji se može doživjeti 
tijekom posjete netaknutoj prirodi. Teško da se bilo šta 
može približiti tom nevjerovatnom osjećaju i trenutku 
koji se ne zaboravlja lako. Nacionalni park Una radi 
na pripremi programa promatranja divljih životinja u 
sklopu kojeg je postavljena moderna osmatračnica 
što će se uskoro moći pronaći u samoj ponudi. Ovaj 
vid aktivnosti idealan je način za povratak prirodi i 

bijeg od haotičnog 
modernog života. 

Dok čekamo da 
ugledamo divlju 
životinju, dobijamo 
savršenu priliku da očistimo 
svoj um i zaustavimo konstantan 
mentalni žamor s kojim se svakodnevno susrećemo. 
Ubrzan život uništava prirodnu tišinu uma sa svojim 
stalnim žamorom, jer ne razumije dubinu i mir tišine 
– ušutkajte ga kroz promatranje divljeg svijeta NP 
Una. 

Ako ste ljubitelj prirode, samo vikend vam neće 
biti dovoljan da istražite sve ljepote ovog kraja, ali 
pet dana bi bilo idealno. Pored obilaska prirodnih 
ljepota, promatranja divljih životinja, iskušavanja 
tradicionalne bosanske kuhinje i druženja sa 
gostoprimljivim lokalcima, aktivni turizam je još 
jedna stavka koja krasi NP Una.

Pored uobičajenih ljetnih sportova na vodi, 
prostranstva NP Una prikladna su i za jesenje 
i zimske posjete, planinarenje, šetnju i vožnju 
biciklima. Na području Parka nalazi se nekoliko 
označenih biciklističkih i planinarskih staza.  Ljetni 
mjeseci su većinom privlačniji za turiste, međutim 
Nacionalni park Una je magičan i zimi, a neovisno o 
godišnjem dobu, turisti mu se vraćaju i po nekoliko 
puta. Posjeti, uživo osjeti!

Za NP Una piše Azra Kurić

Nacionalni park “Una”
Bosanska 17d, 77 000 Bihać
Tel: +387 37 221 528
Web: www.npuna.com
E-mail: jp.np.una@gmail.com www.radiokameleon.ba28 www.radiokameleon.ba



Nacionalni park Una iz nove perspektive



 ×
Prvi i jedinstveni servis namijenjen informisanju građana o 
svim aktuelnim događanjima u Tuzlanskom kantonu.

Radi potreba naših partnera i ljudi 
koji žive na području TK a žele da se 
informišu o dnevnim dešavanjima, 
događajima i drugim aktivnostima, 
od decembra 2022 pokrećemo 
novi web portal www.gdjeizaci.ba 

Postanite neki od prvih partnera 
na platformi koja će osvojiti 
Tuzlanski kanton i doprinijeti 
kvalitetu života naših korisnika. 

GDJEIZACI.BA je ONLINE SERVIS 
kreiran za one koji dugoročno žele 
investirati u prepoznatljivost i 
reputaciju svoga biznisa. Sa druge 
strane, beneficije za same partnere 
su višestruke. Popularnija destinacija 
privlaći više turista, koji troše više 
novaca, utiču na atraktivnost partnera 
na širem tržištu, te potiču partnere da 
budu kreativni, inovativni i orijentisani 
na zadovoljavanje potreba tržišta.

DOGAĐAJI

Noćni život, muzika uživo, kulturna 
dešavanja, kina i predstave, doček nove 
godine, sportska dešavanja, promocije i 
otvorenja, konferencije i seminari...

KULTURA

Kulturni centri, muzeji, vjerski objekti...

PRIRODA I ZNAMENITOSTI

Etno sela, izletišta, parkovi, 
znamenitosti...

HRANA I PIĆE

Caffe barovi, fast food, klubovi i kafane, 
nargila barovi, picerije, pubovi, restorani, 
slastičarne...

ZAŠTO UČESTVOVATI?

 + JER JE OVO JEDINSTVEN SERVIS U BOSNI I 
HERCEGOVINI

 + PROMOCIJA SVIH DEŠAVANJA U VAŠOJ ORGANIZACIJI

 + SERVIS ZA GRAĐANE

 + TURISTIČKA PROMOCIJA

 + INTERAKTIVNI PRISTUP – PRAVOVREMENE 
INFROMACIJE

 + BEZ ANGAŽOVANJA DODATNE RADNE SNAGE I 
RESURSA

 + POVRATNA INFORMACIJA OD KORISNIKA

 + DODATNA VRIJEDNOST ZA SVE INSTITUCIJE VEZANE ZA 
VAŠ GRAD

 + JER JE COOL BITI PRVI :)

SHOPPING

Marketi, nakit, cvjećare, odjeća i obuća, 
tehnika, tržni centri, uređenje doma...

SMJEŠTAJ

Hoteli i moteli, prenoćista...

SPORT I REKREACIJA

Fitness centri, otvorena igrališta, 
sportske sale i dvorane, sportski klubovi, 
zatvoreni bazeni i wellness...

ZABAVA

Casino, igraonice, kina i bioskopi, nargila 
barovi, vodeni parkovi...

PRIDRUŽI NAM SE!

U maštanju o naših novih trideset pridružili su 
nam se i umjetnici iz Bosne i Hercegovine, Srbije, 
Finske, Turske, Njemacke, Mali-ja, Bugarske, 
Makedonije, Ukrajine, Velike Britanije, Argentine, 
Indonesije i Zimbabvea kroz odgovor na naš poziv 
da kroz svoje radove kažu gdje ćemo biti #zajoš30. 
Medijski žiri Radio Kameleona odabrao je njih deset 
koji će biti dio Outdoor Art Expo izložbe u javnom 
prostoru. Outdoor i online izložba stilizirane su kao 
tradicionalna galerijska izložba, ali sada grad postaje 
naša galerija. Strateški prezentiran, svaki je billboard 
je osmišljen kako bi pojačao doseg umjetnosti 
u našem društvu i prezentovao viziju umjetnika 
naše budućnosti. Outdoor Art Expo TK je održiv 
umjetnički medij koji umjetnost izvlači iz njenih 
normalnih granica i klastera i omogućava čudesno 
nenamjerno otkriće koje ljude budi iz svakodnevice. 
On je kanal za širenje raznolikosti – kulturnog, 
filozofskog, duhovnog, ćudljivog, upečatljivog i 
uzvišenog.

Za našu zajedničku budućnost, za srce puno 
sreće, za muziku koja spaja i #zajoš30 sretan nam 
rođendan!

#zajoš30godina radio Kameleon

Brojne generacije su odrasle i odrastaju uz Kameleon 
koji godinama gradi svoju zajednicu. U tih trideset 
godina prepoznajemo se jer smo uvijek drugačiji, 
#totalno pozitivni, sexy, duhoviti, eksplozivni i ljudski 
prepoznatljivi u vremenu i prostoru. Dok se radujemo 
sjećajući se muzike koja nas je vodila kroz vrijeme, 
svih rekorda koje smo zajednički oborili, prijateljstava 
koja su rasla, smijeha i nade u bolje sutra sigurni smo 

kako želimo obilježiti ovaj rođendan a to je  gledajući 
naprijed #zajoš30 godina.  Ovih 30 bilo je ispunjeno 
odrastanjem i transformacijom a mi se pitamo šta u 
narednih 30? Jedino u šta smo sigurni jeste da ćemo 
ih dočekivati zajedno.
Zato, pozivamo vas da zajedno odsanjamo našu 
budućnost i da se zajedno zapitamo gdje ćemo biti 
za narednih trideset. 



Odabrani umjetnici i umjetnice su:

Alisa Teletović /BiH
Mirsad Hadžiefendić /BiH
Sergey Dobrynov /Ukrajina  
Petra Jovanovska /Sjeverna Makedonija
Nikolay Vlahov /Bugarska
Mohamed Ismail Diabagate /Mali
Emilie Kanervo /Finska
Eldar Halilčević /BiH
Ash Sketch /Velika Britanija
Angelina Marković /Srbija
Alfred Masunda /Zimbabve
Maria Belen Robeda /Argentina

#zajoš30godina radio Kameleon



HOTELI. MOTELI. Tuzla

Ukoliko posjećujete Tuzlu i potreban Vam je smještaj, 
imamo savršene prijedloge za Vas.
FEEL THE DIFFERENCE. FEEL THE CLASS.

Hotel Vertigos se nalazi u Tuzli, na adresi Kulina Bana 2. Smješten je u samom 
centru grada i na idealnom mjestu ukoliko posjećujete glavne atrakcije grada. 
Udaljen je svega jednu minutu od Panonskih jezera, Trga slobode i svih 
poznatih znamenitosti Tuzle. Lokacija je pogodna za porodicu sa djecom, 
poslovna putovanja kao i turiste.

Hotel posjeduje 17 smještajnih jedinica opremljenim po modernim svjetskim 
standardima, te gosti imaju priliku uživati u toploj hotelskoj atmosferi. Također, 
hotel posjeduje restoran za veliki izbor doručaka i veliku ljetnu baštu ispred 
hotela. Za mkasimalno uživanje tokom njihovog boravka u hotelu. Jedini je 
hotel u gradu koji posjeduje električni punjač za električne automobile. Još 
jedan dodatni sadržaj koji privlači organizatore različitih vrsta seminara, 
edukacija ili sastanka jeste konferencijska sala koja ima vrlo jedinstven izgled. 
Pogodna je za nesmetano održavanje događaja uz svu potrebnu opremu.

HOTEL  
VERTIGOS

HOTEL  
TEHNOGRAD

Dobrodošli i u Hotel Tehnograd
Komfor i mirno okruženje te idealna lokacija koja Vam omogućava odličnu povezanost sa svim dijelovima grada, bilo da 
dolazite poslovno ili turistički, sigurno će odlučiti da Vaš izbor bude upravo hotel Tehnograd u Tuzli. Nalazimo se u naselju 
Slavinovići u Tuzli, tačnije 4km od centra grada. Boravkom u ovom hotelu osigurat ćete sebi mir daleko od gradske buke i 
gužve. Obzirom da hotel raspolaže sa 127 ležaja, odnosno 67 smještajnih jedinica to ga stavlja u sami vrh hotela u Tuzli po 
smještajnom kapacitetu, i uspješno će odgovoriti na sve Vaše zahtjeve bilo da dolazite sami, sa porodicom, poslovno ili kao 
grupa.

Za one koji znaju da uživaju... Loft Terrace bar koji je sastavni dio hotela Tehnograd premašit će sva vaša očekivanja. Nalazi se 
na 9. spratu hotela, pruža spektakularan pogled na Tuzlu i sigurno će već nakon prvog dolaska postati Vaše omiljeno mjesto 
za izlazak. Bogata gastronomska ponuda, veliki izbor pića, razne vrste događaja na sedmičnom nivou svakodnevno privlače 
veliku pažnju gostiju iz regiona, i time Loft Terrace bar postaje potpuno novi brend na području grada Tuzla.  Posjetite nas i 
iskusite čist hedonizam. Ukoliko želite rezervisati smještaj i uživati u raznim pogodnostima možete to uraditi i putem naše 
VerTe aplikacije, te samim tim postajete članovi našeg Loyalty programa.

a. Goste Lazarevića bb, Tuzla
t. 035 226 396
w. hotel-tehnograd.com

a. Kulina bana 2, Tuzla
t.  035 258 258 
w. hotelvertigos.com

PARK PUB

Park pub je jedan od 
najopremljenijih lokala ovog tipa 
u Tuzli i posjetiocima nudi sve što 
jedan pub treba da sadrži. 

Mjesto svakodnevnih svirki, a opet na ivici 
gradske vreve, nadomak Centralnog gradskog 
parka i svega stotinjak metara od Panonskih jezera. 

Poseban ugođaj imat će istinski 
uživaoci piva, jer se u ponudi 

nalazi više vrsta točenog piva, 
a kako bi boravak i druženje bilo 

još ugodnije gosti mogu uživati u 
bogatoj gastronomskoj ponudi.

Radno vrijeme od 07:00 do 24:00 sata.

a. Đorđa Mihajlovića 4, Tuzla
t.  061 109 733 
FB. Parkpubtuzla2017
IG.  parkpub

      Rezerviši svoj termin.a. Kulina bana 2, Tuzla
t.  035 258 258 
w. hotelvertigos.com

